
Rencana ini adalah perkongsian mengenai inisiatif-inisiatif di dalam Pelan Strategik
KOPETRO 2021-2025 atau KOPETRO Strategic Plan 2021-2025 (SP25) untuk
merealisasikan sasaran KOPETRO menjelang tahun 2025. Salah satu daripada 25 inisiatif

tersebut adalah T2-6: Platform Pemasaran Dalam Talian (T2-6 Online Marketing Platform).

Jabatan Jualan & Pemasaran (Sales & Marketing) telah melengkapkan Ringkasan Status
Inisiatif Bulanan bagi tempoh Januari 2022 hingga Disember 2024 (24 bulan) dengan bacaan
Indeks Prestasi Jadual (SPI) sebanyak 1.00 atau 100%. Sehingga November 2024, bacaan
SPI bagi keseluruhan inisiatif SP25 adalah 0.94 atau 94%.

Kaedah pemasaran dalam talian adalah alat atau perkhidmatan digital yang membolehkan
KOPETRO mempromosikan produk, perkhidmatan, atau jenama melalui internet. Medium ini
menyediakan pelbagai ciri yang membantu syarikat mencapai audiens sasaran,

meningkatkan interaksi pelanggan, dan seterusnya merangsang jualan.

Platform pemasaran influencer kini semakin popular dan menjadi pilihan utama syarikat untuk
menghubungkan jenama produk serta perkhidmatan dengan pengaruh media sosial bagi

tujuan promosi kepada pengikut mereka. Populariti pemasaran influencer disokong oleh



platform media sosial yang sangat aktif seperti Facebook, Instagram, Twitter, LinkedIn, dan
TikTok. Antara platform pengurusan yang sering digunakan ialah Facebook Ads Manager dan

Hootsuite.

Bagi generasi sebelum kemunculan influencer dan media sosial, pemasaran e-mel
memainkan peranan yang penting. Platform ini membolehkan perniagaan menghantar e-mel
secara pukal kepada senarai pelanggan, menjejak penglibatan pelanggan, serta menambah
baik keberkesanan kempen pemasaran. Antara platform yang terkenal ialah Mailchimp dan
Constant Contact. Sementara itu, Pemasaran Enjin Carian (SEM) turut menjadi strategi
popular melalui enjin carian seperti Google dan Bing, dengan platform seperti Google Ads dan
Bing Ads.

Terdapat juga beberapa platform pemasaran dalam talian lain seperti platform iklan dalam
talian dan iklan paparan, platform analitik dan laporan, platform pemasaran afiliasi, serta
platform pengurusan kandungan yang membantu perniagaan mencapai matlamat mereka

secara lebih sistematik dan berkesan.

Secara ringkasnya, platform-platform ini menawarkan pelbagai ciri untuk pembangunan
kempen, sasaran audiens, pengukuran prestasi, dan penambahbaikan strategi. Dengan
kelebihan ini, perniagaan dapat berkembang dengan lebih efektif dalam pasaran global yang

semakin kompetitif.



